
Abstract  

The abstract of this research presents the structural deviation in the  poetical language of 

Jalal Malaksha and analyze his poetical texts. Deviation is  deviate of the rules of the 

language, but it does not mean that there is not any boundary for this deviation. Leech 

created a boundary between deviation and additional rules when he describes deviation. 

He believes that deviation is  possible when the communication and expression is 

conceivable and the  embodiment is acceptable to be expressed. Jala Malaksha attempted 

to write  in a meaningful and effective way, in all his texts, structural deviation in the  three 

levels of (phonology, morphology and syntax) is perceived, which each of  them illustrated 

in a differ way. For example, phonological deviation in the bases of some texts that is a 

deletion of phoneme which the necessity of the  texts is needed and the poet needs to 

embody it. Furthermore, Jalal Malaksha  to establish invented texts and make a role on the 

reader, he applied language  deviation in the level of word. So, he applied many deviations 

in the level of  sentence such as (delete language elements and move the language elements) 

in the bases of some poetical texts, he could apply new and invented  technique in the 

poetical texts. 

Keywords: concept of deviation, deviation of the levels of phonology, morphology, syntax, 

poetical texts of Jalal Malaksha. 
 

 

 

 في لغة الشعرية عند جلال ملكشا الانحراف البنائية

 

 ا.م. سلام شريف خسرو 

 جامعة السليمانية

 و

 ا.م. سرور سعداللە صالح 

 جامة جرمو

 
 لص ستخ الم

وتحليل النصوص     عند جلال ملكشا   البنيوية في لغة الشعريةخلاصة هذا البحث هو عرض الانحرافات  
الشعرية. الانحراف هو الخروج عن قواعد اللغة الفطرية، لكن هذا لا يعني أنه لا حدود لهذا الانحراف.  

ويحدد قواعده  و  وتكلم عن شرحه  عنها  تكلم  في  يقول  رأيه   )ليج(  في  الاثنين  لهذين  تمكن    حداً  لا 
وإلى الحد الذي لا تنقطع فيه علاقة تصنيع و التعبير   مضى قدما الى الاحسن   الانحراف الا اذا كان

جديرا بالتعبير، وقد حاول جلال ملكشا استخدام لغة فعالة وذات معنى حيث يوجد في نصوص الشعرية 
ثلاث )صوتية    الشاعر مستوى  على  بنيوي  بشكل    انحراف  مبينا  منها  واحدة  كل  ونحوية(  و صرفية 

مختلف، كالانحراف الصوتي عن البنية، وفي بعض النصوص الشعرية تقتضي ظاهرة قطع الصوت  
جلال   قام  ذلك،  الرغم  على   . عنه  التعبير  إلى  الشاعر  ويضطر  الشعري  بالعديدالنص  من   ملكشا 

الانحرافات اللغوية من أجل بناء نصوص إبداعية والتأثير على القارئ في مستوى الكلمة، بالإضافة إلى  
(،في    تأخير  العديد من الاشكال متنوعة في الانحراف في الجُملة مثلا) إزالة المواد اللغوية و تقديم و

النصوص الشعرية واستطاع أن يبتكر أسلوباً جديداً وتركيب النصوص   بطريقة    الشعريةالبناء لبعض 
 إبداعية. 

 عن المستوى )الصوتي والصرفي والنحوي( لنصوصه الشعرية  مفهوم الانحراف الانحراف   دالة:الكلمات ال
 جلال ملكشا. 

 جەلال مەلەكشادا شیعریی زمانی  لە پێكهاتەیی لادانی

 زانكۆی سلێمانی، كۆلێژی زمان، بەشی فارسی   / سەلام شەریف خەسرەو                 

 پەروەردە، بەشی كوردیزانكۆی چەرموو، كۆلێژی   /ساڵەح  سەروەر سەعدوڵڵا 

 پوختە     

جەلال          شیعریی  زمانی  لە  پێكهاتەیی  لادانی  خستنەڕووی  لە  بریتییە  توێژینەوەیە  ئەم  پوختەی 
بەڵام   ،بریتییە  لە لادانی یاساكانی زمانی خودكار  یش لادانمەلەكشادا و شیكردنەوەی دەقە شیعرییەكانی.  

لە كاتی باسكردنی لادان و باسكردنی   (،لیچ)سنورێك نەبێت بۆ ئەم لادانە.  كە هیچ    ،ئەوە ئەمە ناگەیەنێت 
  ت، بە بڕوای ئەو  لادان تەنیا كاتێك دەتوانێ  ت،لادان و ڕێسا زیادكراوەكاندا سنورێك بۆ ئەم دوانە دادەنێ

تا ئەو سنورە بچێتە پێشەوە كە پەیوەندی دروستكردن تێكنەچێت و بەرجەستەكردن شیاوی دەربڕین  هە
. جەلال مەلەكشا هەوڵی داوە بە زمانێكی كاریگەر و پڕمانا بنووسێت، لە كۆی دەقە شیعرییەكانی  بێت

بەیدەكرێت، كە   ئاستی )دەنگسازی، وشەسازی، ڕستەسازی(  لە هەر سێ  پێكهاتەیی  شاعیردا لادانی 
دەقی شیعریدا لادانی دەنگی  لە بنیاتی هەندێك    هەر یەكەیان بەشێوەیەكی جیاواز خرراونەتەڕوو، وەك  

ئەویش  بەرچاودەكەوێت، و    كە  دەخوازێت  شیعرەكە   دەقە  پێداویستی  كە  فۆنێمە،  قرتاندنی  دیاردەی 
دەكات بەرجەستەی  بەناچاری  دەقی شاعیریش  بنیاتنانی  پێناو  لە  مەلەكشا  جەلال  ئەمە  وێڕای   .

پەیڕەوكردووە، هەروەها    زمانیداهێنەرانەدا و كاركردنە سەر خوێنەر لە ئاستی وشەدا چەندین لادانی  
گەلێك شێوەی جۆربەجۆری لادانی ڕستەییشی، وەك )لابردنی كەرەستە زمانییەكان، پاش و پێشخستن(ی  
لە بنیاتنانی هەندێك لە دەقە شیعرییەكاندا پەیڕەوكردووە و توانێوێتی شێوازێكی نوێ و داهێنەرانە بە  

 بنیاتی دەقە شیعرییەكان بدات.

    ، دەقە دای لادان، لادان لە ئاستی )دەنگسازی، وشەسازی، ڕستەسازی(كوشە سەرەكییەكان: چەم 
 شیعرییەكانی جەلال مەلەكشا. 

 پێشەكی  

. لادان لە زماندا بە واتای خۆنەبەستنەوە  دەبێت بۆ گەیاندنی پەیامەكانلادان لە ڕێگەی زمانەوە دروست

یاسایانە لابدات، كە زمانەكە  بە یاسا و ڕێسا ڕێزمانییەكان دێت، واتە شاعیر هەوڵدەدات لەو 

پێكدەهێنن. ئەمەش لە پێناو ئەوەدایە، زمانێكی نوێ و تایبەت بۆ خۆی بهێنێتەئاراوە، تاوەكو لە ڕێگەی 

زمانی شیعریی جەلال  ئەم زمانەوە گوزارشت لە ژیان و دیاردەكانی دەوروبەی خۆی بكات. 

لە لادان بەدەر نییە، واتە  لە ڕێگەی بەكارهێنانی توانستە زمانییەكانییەوە زۆر  یشمەلەكشا 

سەركەوتووانە پەیڕەوی لادانی كردووە، تاوەكو لە ڕێگەیەوە هەموو ئەو  هەست  و سۆز و خرۆشانە  

 دەروونانەی هەیەتی دەریانبڕێت و خوێنەری لێ ئاگادار بكاتەوە. 

 هۆی هەڵبژاردنی بابەتەكە:

استیدا بەشێوەیەكی ئەكادیمی توێژینەوە و ئاوڕدانەوەی ئەوتۆ لەڕووی لادانی شیعرییەوە لە دەقە لەڕ

شیعرییەكانی )جەلال مەلەكشا( نەدراوەتەوە و باسی ڕۆڵ و گرنگی زمان لە بنیاتی دەقە شیعرییەكانی  

نەكراوە و بەوردی ئەو پەیوەندییەی لە نێوان زمان و شیعریدا هەیە نەخراوەتە بەر باس و لێكۆڵێنەوە،  

ئەمەش هەوڵێكە بۆ خستنەڕووی ئەو پەیوەندییەی نێوان زمان و شیعر لە بنیاتی بەرهەمی ئەو 

 شاعیرەدا.

 ڕێبازی لێكۆڵینەوەكە:

ەو لادانە هەندێك لشیكاری( بەكارهێنراوە، تا بەهۆیەوە بتوانرێت  -ڕێبازی )وەسفی لەم لێكۆڵینەوەدا

 زمانیانەی، كە هەن بخرێنەڕوو، هەروەكو ئەوەی لە دەقە شیعرییەكاندا ڕەنگیان داوەتەوە. 

 ناوەڕۆكی لێكۆڵینەوەكە:

بنیاتی لێكۆڵینەوەكە لە دوو بەشی سەرەكی پێكهاتووە، كە بریتین لە:   

لە بەشی یەكەمدا هەوڵدراوە لەڕووی تێورییەوە بەشێوەیەكی زانستیانە ئاوڕ لە هەر یەكە لەم  

)چەمك و پێناسەی لادان، لادان و هەڵەی زمانی،  تەوەرانەی خوارەوە بدرێتەوە، لەوانەش وەكو:

 مەرجەكانی لادان، جۆرەكانی لادان(.

هەروەها لە بەشی دووەمیشدا هەوڵدراوە لەڕووی پراكتیكییەوە بەشێوەیەكی زانستییانە ئاوڕ لە بوونی 

لادانی پێكهاتەیی لە هەرسێ ئاستی )دەنگسازی، وشەسازی، ڕستەسازی( بدرێتەوە، كە زمانی 

 شیعریی ئەو شاعیرەدا هەن و ڕەنگیان داوەتەوە.

لە كۆتایی لێكۆڵینەوەكەشدا، هەموو ئەو ئەنجامانەمان خستووەتەڕوو، كە لە دووتوێی لێكۆڵینەوەكەدا پێی 
گەیشتووین، لەگەڵ خستنەڕووی لیستی سەرچاوەكان و  وەرگێڕانی پوختەی لێكۆڵینەوەكە بۆ هەردوو 

 زمانی عەرەبی و ئینگلیزی.

 بەشی یەكەم/ پاژی یەكەم:

 :لاداننی چەمكی ناساند -1

لە لادان  چەمكی  جار  یەكەم  فۆڕمالیستەكا لایەبۆ  خرایەن  )شكلوفسكی(وە  بەتایبەت  و  ڕوو. ن 
ب شاعیر  وابوو  ڕایان  و  جیاكردەوە  پەخشان  زمانی  لەگەڵ  شیعریان  زمانی  ۆ  فۆڕمالستەكان 

بەكاردەهێنێت، زمان  بەجۆرێك  بەرانبەرەكەی  بەكار  سەرنجڕاكێشانی  زمان ئەو  هێنانە 
ئابادسلیمانی نەژاد مهی  ریتازەبكاتەوە.)سەغ ەوە سەرەكیترین  (لیچ)(. لە  ڕوانگەی  1395:  127،ر 

تایبەتمەندی لادان خستنەڕووی مانا و دەلاتە. بەجۆرێك ئەگەر شاعیر لە پرۆسەی لاداندا سەركەوتوو 
 ( 2015:   128  )سەرچاوەی پێشوو،  بێت، دەتوانێت سەرنجی خوێنەر لە ماناوە بۆ زمان بگەڕێنێتەوە.

لادان چەمكێكی فرەڕەهەندە، بەو مانایەی لە سنور و بوارەكانی تری ژیانی وەك ) دەروونناسی، ئایین،  
كۆمەڵناسی، فیزیا.... تاد( ئامادەیی  هەبووە و لە هەر یەك لەو بوارانەدا بە واتا و مەبەستی تایبەت و  

لا چەمكی  نووسەر  ئەدەبیدا  بواری  لە  بەكارهێنراوە.  ئدیاریكراو  دەقێكی  چوارچێوەی  لە   ەدەبیدا دان 
بەرجەستە دەكات و خوێنەریش هەر لەسەر ئەو دەقە بڕیار جۆر و چۆنییەتی لادانەكانی ئەو نووسەرە  

كی  ەی و دیاردەییڕەنگەكانی گوتەی شیعر( لادان ڕەنگێكە لە  9:2013دەدات.)سافییە ئەحمەد محەمەد،  
 . ( 2013:26 ،ئەحمەد سەعید تەی زمانی ئاسایی. )نازولە گ ەسەرەكی زمانی شیعرە، جیای

 ئەوەی لەم باسەی سەرەوە هاتووە، دەتوانین بۆ چەند خاڵیك كورتی بكەینەوە:

 .لادان چەمكێكی زۆر فرەڕەهەند و گشتگیرە، زۆر بواری ژیانی گرتووەتەوە. 1

شیعردا بەو لادانەی كە دەیخوڵقێنێت خوێنەر بەلای خۆیدا ڕادەكێشێت. هەر خوێنەریشە    لە ر  .  شاعی2
 كە بڕیار لەسەر دەقەكە دەدات.

 دا.یعر، بوونی لادانە تێی.سەرەكیترین مەرج و بنەمای زمانی ش3

 :لادان و هەڵەی زمانی-2

لادان و هەڵەی زمانی  بە یەك دەزانن. لە ڕاستیدا ئەم دوو چەمكە تەواو لەیەك جیاوازن. »لادان    زۆرێك
بەڵام ئەوە ئەمە ناگەیەنێت كە هیچ سنورێك نەبێت بۆ ئەم   ،بریتییە  لە لادانی یاساكانی زمانی خودكار

لە كاتی باسكردنی لادان و باسكردنی لادان و ڕێسا زیادكراوەكاندا سنورێك بۆ ئەم دوانە   ،لادانە. )لیچ(
كە پەیوەندی دروستكردن    ،دادەنێ. بە بڕوای ئەو  لادان تەنیا كاتێك دەتوانێ تا ئەو سنورە بچێتە پێشەوە

بێت. دەربڕین  شیاوی  بەرجەستەكردن  و  داهێڵهێ  تێكنەچێت  لە  زمانی  هەڵەی  باریك  زۆر  نان ێكی 
جیادەكاتەوە. هەردووكیان بریتین لە لادان لە یاسا و بەزاندنیان، یەكێكیان بە دەست شاعیرەكە خۆیەتی  

)دلێر   )داهێنان(، ئەوی تر لەڕووی نەزانینەوەیە«.  وێتی، كەەسەڵاتی دایە بۆ مەبەستێك هێنا و لەژێر د
 (.28:2009سادق كانەبی، 

بەرجەستەساز   (،لیچ) لە  جۆرێك  پێوەر،  زمانی  لە  لادانێك  هەر  وایە  بەرهەمدەهێنێت،  پێی  یی 
» بەرجەستەسازیی ئەو كاتە دێتە دی لادان لە زمانی پێوەر چەمكێك بدات بە دەستەوە، ایدەگەیەنێت ڕ

 (.69:2018 ،كورش سەفەویایەكی تر ئەركدار بێت«.) یان بە وات

زانایانی بواری شێوازناسی بۆ لادان چەند مەرج و بنەمایەكیان دیاریكردووە. دەكرێت بگوترێت، لادان 
 كورتی ئاماژە بەو مەرجانە دەكەین.انی لێدەكەوێتەوە. لە خوارەوە بەلەو مەرجانە هەڵەی زم 

 مەرجەكانی  لادان:پاژی دووەم: 

دەر لە ڕەچاوكردنی ئەم ەنرێت، كە زانایان پێیان وایە بەلادان دادلێرەدا دوو مەرجی سنوداركردن بۆ  
 دوو مەرجانە لادان دروستنابێت. ئەوانیش بریتین لە :

 بدرێت.ەی ڕێگە پێدراوی ڕێزماندا ئەنجام. بەشێوەیەك بێت لە چوارچێو1»

بەڵكو ئامانج لە لادان دەبێت لادانەكە سودێك بگەیەنیت، چونكە لادان لە خودی خۆیدا ئامانج نییە،     .2
و  كاریگەر  ی دروستكردن واقیع  كە  ببێ،  ئاراستە  شێوەیە  بەو  خوێنەر  ئەوەی  بۆ  خوێنەر،  لەسەر  ییە 

 (. 2010:  64-63، )د. ئیدریس عەبدوڵڵا خەونی نووسەرەكە دەیخوازێت.«

 :جۆرەكانی لادانپاژی سێیەم: 

وەندی لەگەڵ چەندین لایەن و  ەیرەڕەهەند و ناجێگیر و گۆڕاوە و پوەكو پێشتر وتمان لادان چەمكێكی ف
هەیە. تریش  جۆراوجۆری  سەفەوی  چەمكی  ب  كورشی  كتێبەكەیدا  بۆ  لە  زمانناسییەوە  لە   ( ناوی  ە 

لادان  ئەدەبیات جۆر  هەشت  دادەنرێت،  لادان  ڕابەری  بە  كە  لیچ،  ڕوانگەی  و  دید  بە  پشتبەستن   ،)
 دەستنیشاندەكات، كە بریتین لە:

لێكیسكی  .1 رێزمانی  .2لادانی  فۆنۆلۆجی  .3لادانی  نووسینی  .4لادانی  دیالێكتی  .5لادانی   . 6لادانی 
(.  2018:  91-85،  ) كورش سەفەوی  سەردەمی  -. لادانی مێژوویی8لادانی واتایی  .7  لادانی شێوازی

فەتاح،   مەعروف  محەمەد  )د.  ڕووانگەیەوە  لەم  جۆر  423-410:  2010هەر  شەش  بۆ  لادانی   ،)
پۆلێنكردووە، كە ئەمانەن )لادانی وشەیی )لێكسیكی(، لادانی ڕێزمانی، لادان لە زار و زمان، لادان لە  

ئەحمەد سەعید(، لە   نووسینەوەی ئاسایی، لادانی واتایی، لادان لە شێوەزار(دا. لە لایەكی ترەوە )ناز
،  دەكات، ئەوانیشجۆر پۆلێن  ڵمەتدا(، لادان بۆ دووماستەرنامەكەیدا بەناوی )لادان لە شیعری لەتیف هە

 : ئەمانەن

ئەم جۆرە لا  -1 پێكهاتەیی:  )دەنگسازی، وشەسازیلادانی  ئاستی  بۆ سەر سێ  ، ڕستەسازی( دانەش 
 دابەشدەكات. 

لادانی واتایی: جێگۆڕكێ و دەلالی، كە خۆی لە )لادانی واتاسازی، لادانی هێمایی( دەگرێتەوە.)ناز   -2
سەعید:   لەم  12-9:  2013ئەحمەد  )جەلالی (.  شیعرەكانی  لە  پێكهاتەیی(  )لادانی  لێكۆڵینەوەدا 

مەلەكشا(دا، جێبەجێكراوە و كراوەتە بنەمای بەرهەمهێنانیان، كە لە بەشی دواتردا ئاماژەیان پێدەدرێت 
 و بە نمونە و بەڵگەی شیعرییەوە، دەخرێنەڕوو.

 جەلال مەلەكشادا:  شیعرییزمانی  بەشی دووەم: لادانی پێكهاتەیی لە

لەم بەشەدا پاش خوێندنەوەی دەقە شیعرییەكانی شاعیر، سەرقاڵدەبین بە شیكردنەوە و خستەڕووی لادانی 
ی و هەر سێ ئاستی )دەنگسازی، وشەسازی، ڕستەسازی(، كە ناوەڕۆك و سنوری لێكۆڵینەوەی یپێكهاتە

 پێكهێناوە.

: بابەتی دەنگ یەكێكە لە ئاستەكانی زمان، دەورێكی گرنگ و بەرچاوی لادان لە ئاستی دەنگسازیدا  -1
بنیاتە   ئەو  بەپێچەوانەی  بەڵام شاعیر  دادەنرێت،  یەكەی زمان  بچوكترین  بە  و  هەیە  زماندا  بنیاتی  لە 

دەنێت. )سەنگەر عەسكەر محەمەد، كان لادەدات و فۆڕمێكی نوێ بنیاتزمانییە باوەوە لە یاسا دەنگییە
یان زیاتر لە كەرەستەی 36:  2022 ئاستی دەنگسازیدا، لابردن، یان كرتاندنی دەنگێك،  لە  (. لادان 

لەپێناو ئەمەش  وشەوە.  كۆتایی  یان  ناوەڕواست،  یان  سەرەتا،  بكەوێتە  كرتاندنە  ئەو  جا   ی وشەدا، 
 و كاركردنە سەر خوێنەرە.دروستكردنی ڕیتم و مۆسیقای شیعر، هەروەها تاموچێژدان بە شیعرەكە 

بەمەبەستی بنیاتنانی گەلێك دەقی شیعریی جوان و ناسكدا، تێكۆشاوە لەم چوارچێوەدا )جەلال مەلەكشا(،  
جۆربە شیوەی  گەلێك  ئەنجامبە  دەنگی  لادانی  كۆمەلێك  نیشانەی داوەجۆر  ئەمانەش  هەموو  كە   ،

ەوە دەنگێكی تایبەت ی، تاوەكو لە ڕێگەی دەقە شیعریەكانییە ڕەچەشكێنی شاعیری پێوە دیارە و لە هەوڵدا
كوردیدا   نوێی  شیعری  جیهانی  لە  خۆی  تەرخانبە  خۆی  شیعری بۆ  دەقە  لە  شاعیر  نمونە  بۆ  بكات. 

بە لاسار(دا،  كە    )شیعری  دەكات،  ناوەوە  ئاوازی  لە  جەخت  دەنگیی  لادانی  لە  بەشێك  وەكو  ئاشكرا 
 پەیوەستە بە ناخ و هەستەكانی دەرونیەوە و دەڵێت:

 لە ئاكامدا...
 بڕیاری دا، 

 شوورەی دەستكرد بڕووخێنێ...
 (. 1391 :17 نهێنی و ڕازی ئەودیو، دیوارەكە بدركێنێ )جەلال مەلەكشا،

شیعرەكە  دەقە  بنیاتی  لە  ناوەوەی  ڕیتمی  هونەرمەندانە،  بەشێوەیەكی  شاعیر  دەبینین،  وەك 
بەرجەستەكردووە، كە تێیدا سەرواكانی ناوەوە لە نیوەدێڕی یەكەم و دووەمدا، بەم شێوەیە لە وشەكانی  

 )بڕووخێنێ، بدركێنێ(دا، ڕەنگی داوەتەوە و فۆنێمی )ێ(، بووەتە سەروای هاوبەش.

یەكێكی تر لەو دیاردانەی، كە ئاستی لادانی دەنگیدا ڕەنگی داوەتەوە و لە بنیاتی هەندێك دەقی شیعریدا 
شاعیریش   و  دەخوازێت  شیعرەكە   دەقە  پێداویستی  كە  فۆنێمە،  قرتاندنی  دیاردەی  بەرچاودەكەوێت، 

 بەناچاری بەرجەستەی دەكات، وەك شاعیر دەڵێت:

 بووم بە شاعیر

 دەرد و ئازارم هەڵبژارد 

 لە كارگەی چەوساوانا

 بەڵێنم داوە چەپكێ تیشك

 (. 1391 :17 لە خۆر بدزم بیدەم لە پرچی شەوەزەنگ! )جەلال مەلەكشا،

خۆیان وەك دەبینین، دیاردەی قرتاندنی فۆنێمی )د، ك( لە وشەكانی )چەوساوانا، چەپكێ( ڕوویداوە، كە  
 بەم شێوەیەن)چەوساواندا، چەپكێك(. 

زیا  بە  شیعریمان   دهەر  دەقی  نمونەی  گەلێك  شاعیردا،  شیعرییەكانی  دەقە  بنیاتی  نێو  بە  ڕۆچوونمان 
، كە هەموویان بەڵگەن لەسەر لادانی دەنگی، ئەوەتا لە دەقە شیعریی )شیعری تازە(دا،  ێتكەودەبەرچاو

دیسان دیاردەی قرتاندنی فۆنێمی )د،ت( لە وشەكانی )ئەتوانێ، بخنكێنێ، د(دا بەزەقی دەبیندرێت، هەر  
 وەك دەڵێت:

 من شاعیری چەوساوانم 

 هەزار كوانووی پڕ لە ئاگر

 شیعرەكانم ناسوتێنێ

 گومی گەندەڵ كەی ئەتوانێ 

 چیای هاوار لە ناو خۆیا بخنكێنێ

 هەر لەوكاتا شیعرەكانم

 لە ناو گڕدا هەڵئەقرچان 

 دەستی مێشكم 

 لە ناو هێڵی تووڕەی دڵما 

 (. 1391 : 110 وشەی شیعری تازەی ئەچان )جەلال مەلەكشا،

 :لادان لە ئاستی وشەسازیدا -2

ریدا هەیە، عڕۆڵی كارا و بەرجەستەی لە بنیاتنانی دەقی شی ە ووەك ئاشكرایە، وشە كەرەستەیەكی زمان
لێهاتوویی شاعیر لە چۆنیەتی  كە هۆكارێكە بۆ جوانكردن و دەربڕینی ناخی شاعیر. واتە )) توانا و  

دامەزراندنی وشە، پێوانەیەكی گرنگە بۆ بەرزكردنەوەی ئاستی بەهای دەقەكەی، لەبەرئەوەشە دەڵێن: 
  وشە بۆ نووسەر وەك ڕەنگە بۆ وێنەكێش، كاتێك وێنەكێش بە كارە هونەرییەكەی هەڵدەستێت، یەكەم 

بابەتەكەی، نووسەریش بەهەمان شێوە یەكەم پێویستی  بەگوێرەی  جار    جار ڕەنگەكەی هەڵدەبژرێت، 
 (. 2013 :98وشە هەڵدەبژێرێت.((، )سافیە محەمەد ئەحمەد،

ب  -1 شاعیر  لێرەدا  نوێ:  وشەی  زمانداهێنانی  سەلیقەی  و  شارەزایی  تازە   یی ەپێی  وشەیەكی    خۆی 
لە ئاستی وشە   سودێكی زۆر  . شاعیردایەوردیزمانی ك  كردنیخزمەت   هەوڵەیش لەپێناوی  ئەمدادەتاشێت،  

تازە و نەبیستراو دەبێتە     وەردەگرێت و فەرهەنگی شیعریی خۆی پێ دەوڵەمەند دەكات. ))چونكە  وشەی
خوێنەر و بەرزكردنەوەی پلەی شیعرێتی دەقەكە و دەرخستنی بلیمەتی تواتایی شاعیر،   ڕاكێشانیسەرنج

  :2-4اد عەبدوڵڵا قادر،ئەمەش بە پلەی یەكەم لە زمانی نووسین و شیعردا بەرجەستەدەبێت.((. )شێرز
یەكی داهێنەرانە وشەی زمانی شعریی شاعیر لە داهێنانی وشەدا زۆر چالاكە. شاعیر بەشێوە(.  2014

بەسەر وشە و  دەسەڵاتێكی زۆری  دەگەڕێتەوە، كە  ئەوە  بۆ  ئەمەش  )ساتەمەرگ( ی دروستكردووە، 
 كەرەستەكانی زمانەكەیدا هەیە. 

 تێپەڕكرد قەت مەپرسە چۆن بە بێ تۆ ژینم

 (.1391 :22ژن نەبوو، هەر ساتەمەرگ بوو  )جەلال مەلەكشا، 

هەوڵی داوە    ،ڕۆناوەشاعیر  لە دەقێكی تردا هەر سێ وشەی )غەریبستان، دۆزەخستان، زیكرستان(ی  
دەدات،  فەرهەنگی  زمانی  لە  دووركەوتنەوە  هەوڵی  شیعردا  لە  داهێنان  و  شیعریەت  خولقاندنی  بۆ 

 هەر شاعیرێك فەرهەنگی شیعریی تایبەت بە خۆی هەیە و دەبێتە ناسنامەی. گومانیش لەوە دا نییە، كە 

 یاران! یگەل

 م، دەخیلتان بم!كاتێك مرد

 (. 1391 :22 لەم غەریبستانە مەمنێژن  )جەلال مەلەكشا،

 لە دۆزەخستانەكانی ئەم دنیا و

 من و سمكۆ و ئەبوونەواس 

 دەستی دیجلەمان گرتبوو

 بەرامەی شێخی بادە

 (. 1391 :175 ئەو ناوەمان گشت كردبوو بە زیكرستان! )جەلال مەلەكشا،

 گشتاندن:  -2

ڕوونە، كە زمان دیاردەیەكی كۆمەڵایەتییە و هۆكارێكە بۆ پەیوەندیدروستكردن و لێكگەیشتن لە نێوان 
بۆیە )) هەر وەك ئەرستۆ   ،ئاخێوەراندا، بەڵام زمانی شیعریی لە زمانی قسەكردنی ڕۆژانە جیاوازترە

دەڵێت زمانی شیعریش، نابێت هەمان زمانی ئاخاوتنی ڕۆژانە بێت و شاعیر هەوڵدەدات بەجۆرێكی دیكە 
:  2004مامەڵە لەگەڵ وشە و هێما زمانیەكاندا بكات و بیانكاتە كەرەستەی زمانی شیعریی.(، )ئەرستۆ،  

لەب84 ئەم ڕۆنانە  لە زمانەكەدا هەن، شاعیر  یاسا و ڕێسایانەی، كە  ئەو  بەپێی  دەگرێت و (.  ەرچاو 
)نێرگزەجاڕ،   وشەی  بنەمای  و  یاسا  هەمان  لەسەر  شاعیر  ڕۆدەنێت.  پێ  دیكەی  وشەی 

مارف،   حاجی  بە  54:  1978توتنەجاڕ(،)ئەوڕەحمانی  دروستكردووە.  ی  )مەرگەجاڕ(  وشەی    .)
 :باوەڕی لێكۆڵەران، ئەم وشەیە جگە لە گشاتاندن، بە داهێنانیش دەتواندرێت ناوەزەندبكرێت

 زەمان شێواوە

 دەسوڕێتەوە بە دەور مەداری مردنا، دنیا... 

 بەرەو كوێ دەبەن؟

 بۆ كام تارواگە بۆ كام مەرگەجاڕ 

 (. 1391 :76 ئینسانی تەنیا؟!  )جەلال مەلەكشا،

 هێنانی وشەی پەراوێزخراو:  -3

 كشتوكاڵەوە.لێرەدا شاعیر وشەی )گاسنی( بەكارهێناوە، خودی وشەكە زیاتر پەیوەستە بە بواری 

 بە گاسنی وشەی شیعر

 (.1391: 76 )جەلال مەلەكشا،  وەرزی تازە بكێڵمەوە

بەكرەشۆفارە،   )كوڵە،  وشەكانی  سەركەوتووانە  زۆر  بەشێوەیەكی  دیكەدا  شیعرێكی  دەقە  لە  شاعیر 
فەرهەنگە زمانییەكەی    ەوەزمانی خۆی، تاوەكو لە ڕێگەیانسیاساڵ، كەپەنك(ی كردووە بە كەرەستەی  

 پێ زەنگین بكات. 

 دەتەوێ، لە ئەوین بپەیڤی؟

 راوەستە با بزانم، 

 لە پشتی دەركەوە

 كوڵەیان لێ نەگرتووین؟ 

 ئاماژە زمانی ئەوینە و

 هیچ بەكرەشۆفارێك نازانێ 

 ژوانگەمان لە كوێیە؟

 ئەگەر هەر متمانە بە چاوی یەك بكەین!

 پێخاوس رێ مەكە گیانەكەم؟

 ئەم خاكە ئاوس بە دوو پشكە

 نووستی، كەپەنك لەبەربكەگەر 

 سیاساڵ مار زۆرە

 . (1391: 76 )جەلال مەلەكشا، دەستم لێ بەر مەدە

یەكێك لە تایبەتە زمانییەكانی جەلال مەلەكشا ئەوەیە، زۆر دەوڵەمەندە بە وشەی پەراوێزخراو، واتە ئەو  
گرتن و وشانەی، كە ئێستا لەلایەن قسەكەرانی زمانی كوردییەوە پشتگوێخراون، لێرەدا لە پێناو بەرزڕا 

یاخود كەمبەكاهاتووەكاندازیندووكردنەوەی وشە   ناو، ولەبیركراوە،  )دارەبەن(ی هێناوەتە  دەقە   شەی 
 شیعرییەكەیەوە.

 نازانم چۆن بپەڕمەوە 

 شەوەزەنگە

 بوار نییە

 تا چاو بڕكا، لە هەر لاوە

 (. 1391 :165 )جەلال مەلەكشا،هەر هەڵدێر و دارەبەنە  

 وشەی سەردەم: /بەكارهێنانی وشەی ڕۆژانە -4

زۆربەی  لە  كورد  شاعیرانی  دەبیندرێت.  شاعیران  زۆربەی  لای  لە  شێوازێكە  لادانە  جۆرە  ئەم 
)حەمە نوری   سەردەمەكاندا هەوڵیانداوە و شعیریان بە بڵندگۆی خستنەڕووی كێشەكانی سەردەم داناوە.

(.  جەلال مەلەكشا هەوڵیداوە سود لە وشەی سەردەم  227:  2019عومەر كاكی، شەیدا ڕەشید محەمەد،  
ی و  ی، دیارە مامەڵەی شاعیر لەگەڵ وشەی سەر زاری خەڵكی  جوانبگرێتوەر  و ڕۆژانەی خەڵكی

)چەپكێ تیشك(، یەكێك لەو دەقە شیعرانەی شاعیر، كە لە ساڵی    . شیعریخشێتە دەقەكانیبەدە  ییبەهێز
 زمانی ڕۆژانەی خەڵكی و پڕە لە وشەی ڕەوان و پەتی، (دا نووسیوێتی، زمانەكەی نزیكە لە  1979)

 وەك دەڵێت:

 بووم بە شاعیر

 دەرد و ئازارم هەڵبژارد 

 لە كارگەی چەوساوانا

 بەڵێنم داوە چەپكێ تیشك

 (. 1391 :17 لە خۆر بدزم بیدەم لە پرچی شەوەزەنگ! )جەلال مەلەكشا،

))بەڵگەی سەلمێنەری ئەو بۆچوونەیە، كە زۆربەی خەڵكی  ،  لەگەڵ خەڵكیدا دەدوێت  شاعیر لەم دەقەدا
لێی تێدەگەن، ئەمەش لە پێناو هۆشیاركردنەوەیی چینی هەژاران زەحمەتكێشان و ڕۆشنكردنەوەی ڕێگای 

  ەوە، كە وەك تفەنگ بە ڕووی نەیاراندا دەوەستێتەوە((. )ثریا احمد عبداللە، یژیانیان لە ڕێگەی شیعرەكانی
106: 2022 .) 

بەكارهێنانی ڕۆنانی بەربڵاو: لێرەدا زۆرجار شاعیر دەستكاری رۆنانی وشەكان دەكات، ئەمەیش    -5
. لێرەدا شاعیر گەمەی بە فرێزی ناوی )ڕۆژ و شەو، دایە  زمانییەكانلە پێناو جوانكردنی زمان و گەمە  

 :دەڵێت هەر وەكڕۆژ و ساڵ و سەدە( كردووە، 

 (.1391 :19  عەنتیكەیە ئەم پیاوەی شەو و ڕۆژ )جەلال مەلەكشا،

 بە زمانی شكانەوە لەناو سەدەكان، ساڵەكانا، ڕۆژەكانا...

 (. 1391 :66 )وەختێك هەیە بۆ شكانەوەی سروشت بەسەر خۆیدا(  )جەلال مەلەكشا،

ی خۆی، سود لە وشەی یبەكارهێنانی وشەی بێگانە: هەر شاعیرێك بەپێی سەلیقە و توانستی زمان  -6
دروستدەكات. لادان  و  وەردەگرێت  )یوتوپیا(  لێرەدا  بێگانە  وشەی  )خەیاڵ(  وشەی  بری  لە   یشاعیر 

 هێناوە:

 لەوێوە، لەگەڵ بێهودەیی 

 كامەرانییەكانم ڕادێم.... سەیری ڕووخانی

 (. 1391 :32 یوتوپیاكانی سادەییم ئەكەم )جەلال مەلەكشا،

ستاندارد ڕێگەخۆشكەرە بۆ دروستبوونی ئەم جۆرە   نەبوونی زمانیلادانی زاری/ شێوەزاری:    -7
و  وەردەگرێت  دیكە  ناوچەیەكی  زاری  سود  خۆی،  ناوچەكەی  زاری  لە  جگە  شاعیر  واتە  لادانە. 
شێوازێكی جوان و سەرنجڕاكێش بە دەقەكەی دەبەخشێت. زمانی دەقەكە ناباوی بە خۆیەوە دەبینێت. 
هەر وەك )د. عێزەدین مستەفا ڕەسوڵ( ئەم جۆرە لادانە بە كارێكی یەكجار ئیجابی و گرنگ دەزانێت  
و دەڵێت ))كارێكی گرنگتری لەم بەدوادا گەڕانە ئەوە بوو، كە شاعیر خۆی بە دیالێكتی قسەكردنەوە 

بوون.((.   شاعیر  موڵكی  كوردی  زمانی  دیالێكتەكانی  بەشە  و  دیالێكت  بەڵكو  )عێزەدین  نەدەبەست، 
 (. 1990: 46 مستەفا ڕەسوڵ،

دەردەركەوێت، كە جەلال مەلەكشا، پەیڕەوی ئەم جۆرە لادانەی كردووە و چەندین وشە و دەستەواژەی 
 ، دەڵێت:دالە زار و شێوەزارەكانی زمانی كوردییەوە وەرگرتووە، هەر وەك لەم نمونەی خوارەوە

 ئەوشەو چەند ئەستێرەی چاوگەشیان

 لە خاكدا چاندووە! 

 (. 1391: 121مەیژە رەش بۆ دنیا ئەڕوانێ! )جەلال مەلەكشا، 

)مەڵێ كرداری  لەبری  بە  شاعیر  شیعرییەكەی  (  دەقە  )مەیژە(،  كرداری  لە  سودوەرگرتن 
  ڕازاندووەتەوە، كە تایبەتە بە شێوەزاری گەرمیان.

 وەردەگرێت، كە دەڵێت: ڵك لە وشەی )مەخابن(ی زاری ژووروو، شاعیر كەلە  دەقە شیعرێكی تردا

 سەد مەخابن! من ئەوینداری هەژار و تۆ لە خۆبایی...

 (.1391: 21 ئێستە سەرگەردان.... )جەلال مەلەكشا، 

ڕستەسازیدا:  -3 ئاستی  لە  بنچینەیی    لادان  ڕەگەزێكی  و  پڕبایەخە  و  گرنگ  پێكهاتەیەكی  ڕستە 
كەرەستەكانی    ،قسەكردنە یاسایەك  بەپێی  واتە  هەیە،  خۆی  بە  تایبەت  دەستورێكی  زمانێك  هەموو 

یاسا و ڕیزكردنی زمانێكی   لە  نمونە: سینتاكسی ڕستەی كوردی دڕیزدەكات، كە جیاوازە  بۆ    یكە، 
(s+o+v،)   +بەركار+كردار(ە، گەرچی بۆ شاعیر ڕیگەپێدراوە دەستكاری ڕیزكردنی ئەم   )بكەر

دەدات لە رێگەی گۆڕینی عیر هەوڵ(، چونكە شا 2013:  2013كەرەستانە بكات. )ناز ئەحمەد سەعید،  
ڕیزبەندی كەرەستەكانی ڕسەی زمانی خۆكار لە زمانی خۆكار لابدات و بەمەش لادانی ڕستەسازی  

بە جێگۆڕكێ ڕوودەدات لە شیعری خۆیدا  دەتوانێت  بۆ دەچێ، كە شاعیر  توخمە    ی. سەفەویش وای 
پێكهێنەرەكانی ڕستە لە یاسا ڕستەسازییەكانی زمانی خۆكار لابدات و زمانی خۆی لە زمانی خۆكار  

(. بۆیە، ئەگەر لە دەقە شیعرییەكانی )جەلال مەلەكشا(  2009:  47  جیابكاتەوە. )دلێر سادق كانەبی،
دەقە  لە  هەندێك  بنیاتنانی  لە  ڕستەیی  لادانی  جۆربەجۆر  شێوەی  گەلێك  بە  دەبینین  وردبینەوە، 
 شیعرییەكاندا پەیڕەوكردووە و توانێوێتی شێوازێكی نوێ و داهێنەرانە بە بنیاتی دەقە شیعرییەكان بدات. 

و شێواز  لەو  شاعیردا   جۆرە  یەكێك  شیعرییەكانی  دەقە  ببیاتنانی  لە  كە  ڕستەییانەی،  لادانە 
تێیدابەرچاودەكەوێ كە  وشەیە،  كرتاندنی  دیاردەی  لابردنی   ،   و  كرتاندن  بە  هەڵدەستێت  شاعیر 

 وشەیەك، یان زیاتر لە بنیاتی ڕستە بنەڕەتییەكە، نمونەی ئەمەش لە شیعری )تەنیا(دا ڕەنگی داتەوە:

 تەنیا و غەریب

 نی گەردوونا ڕاوەستاوملە چوار ڕیا 

 باوە ئادەم تەنیاوەكو 

 (. 1391: 18 لە خاكێكی ڕەش خولقاوم! )جەلال مەلەكشا،

چوارڕێێانی   لە  )من  شێوەیەن  بەم  كە  كرتاندووە،  شیعرەكانی  دەقە  بكەری  شاعیر  دەبینین،  وەك 
گەردوونا ڕاوەستاوم، من وەكو باوە ئادەم تەنیا، من لە خاكێكی ڕەش خولقاوم!( بێگومان ئەوەی شاعیر 

 كردوویەتی بۆ ڕازاندنەوەی بنیاتی دەقە شیعرییەكە و دیاردەی ئابوریكردنە.

، كرتاندنی كردارە، ئەگەر سەرنج لەم داشاعیر  لە دەقە شیعرییەكانی  لایەنێكی تری لادانی ڕستەیی
بۆ  ئەمەش  دیارە  كرتێندراوە.  )بردن(  كرداری  جار  سێ  دەبینین،  بدەین،  خوارەوە  شیعرییەی  دەقە 

تا شاعیر ئەو هەمەبەستی ئابوریكردن، واتە ئاساندەبرێن دەگەڕێتەوە. لە لایەكی تریشەوە بۆ ئەوەیە،  
بدات. خوێنەر ڕابكێشت و داهێنان ئەنجام  بەهۆیەوە سەرنجی  ییە بگۆڕێت، هەتاڕۆنانە ئاسایی و بنەڕەت

 وەك دەڵێت:

 نامەی دڵدارانەم پێ بوو

 شتبۆ خوا، بۆ ئاسمان، بۆ دە

 (. 1391: 39)جەلال مەلەكشا،  بۆ بارگای عەشقم ئەبرد!

هەروەها لە شیعری )بێ وڵات(دا بە هەمان شێوە دیاردەی كرتاندن بەرچاودەكەوێت، شاعیر زیرەكانە 
 ئامرازی لێكدەری )هەتا(ی لابردووە، وەك دەڵێت:

 بستێ خاكم دەست ناكەوێ 

 ئەم جەستە پڕ لە ئازارەی 

 (.1391: 31)جەلال مەلەكشا، تیا بنێژم! 

دەقە   لە  هەندێك  بنیاتی  لە  كە  ڕستەیانەی،  لادانە  دیاردە  لەو  تر  شاعیردا یەكێكی  شیعرییەكانی 
و  بەرچاودەكەوێت پێشخشتن  و  پاش  بە  هەڵدەستێت  شاعیر  تێیدا  كە  پێشخستنە،  و  پاش  دیاردەی   ،

 لە شوێنی خۆیاندا بەكارناهێندرێن، جێگۆڕكێكردن بە هەندێك لە كەرەستەكانی ڕستە. واتە كەرەستەكان  
 بۆ نمونە شاعیر لە شیعری )بێ وڵات(دا دەڵێت:

 چل ساڵە من

 تەرمی خۆمم لە كۆڵ ناوە 

 دەیگێڕم و ئەشك ئەڕێژم

 ڕێگەی دووری تەمەن ئەبڕم

 بستێ خاكم دەست ناكەوێ 

 ئەم جەستە پڕ لە ئازارەی 

 (.1391: 31یا بنێژم! )جەلال مەلەكشا، ت

 لەبری ئەمە،   خۆمم لە كۆڵ ناوە(،وەك دەبیندرێت، شاعیر دەبووایە، بیگوتایە )من چڵ ساڵە، تەرمی  
و  پاراستنی مۆسیقا  بۆ  ئەوەش  دیارە  ناوی )چڵ ساڵ(ەوە.  دوای فرێزی  بكەری )من(ی خستووەتە 
ڕیتمی شیعرەیەكە دەگەڕێتەوە. لە لایەكی تریشەوە بۆ ئەوەیە، تا شاعیر ئەو ڕۆنانە ئاسایی و بنەڕەتە 

 بدات.نان ئەنجامبگۆڕێت و بەهۆیەوە سەرنجی خوێنەر ڕاكێشت و داهێ

هەروەها شاعیر لە دەقە شیعریی )فەرمان(یشدا بە هەمان شێوە دیاردەی پاش و پێشخستنی ئەنجامداوە،  
 هەر وەك دەڵێت:

 عومری باڵندەی بەرزەفڕ 

 كورتە بەقەد تەمەنی گوڵ 

 (. 1391: 23 هەر زوو ئەمرێ! )جەلال مەلەكشا،

جۆرە  بەم  دەبوو  سەرەتاوە،  هێناوەتە  )ە(ی  كرداری  و  )كورت(  كرداربەندی  فرێزی  لێردا  شاعیر 
 بووایە )عومری باڵندەی بەرزەفر بەقەد تەمەنی گوڵ كورتە(.

 ئەنجام  

 لەم لێكۆڵینەوەدا، بە چەند ئەنجامێك گەیشتووین، كە ئەمانەن: 

لە ئەنجامی پەیڕەوكردنی لادانی پێكهاتەیی لە دەقە شیعرەكانی جەلال مەلەكشادا، دەردەكەوێت   -1

زمانێكی تایبەت بە خۆی بەرهەمهێناوە.شاعیر   

داوە و هەوڵی داوە لە ێك لادانی دەنگی ئەنجامڵوەی جۆربەجۆر كۆمەشێبە گەلێك  شاعیر  -2

پەیوەستە بە ناخ و هەستەكانی  بكاتەوە، كەجەخت لە ئاوازی ناوەوە  ڕێگەی ئەم جۆرە لادانەوە  

شاعیر خۆیەوە.  ونیودەر  

بە گەلێك شێوەی جۆربەجۆر لادانی ڕستەیی لە بنیاتنانی هەندێك لە دەقە شیعرییەكانی شاعیردا  -3

دەردەكەوێت. جەلال مەلەكشا توانێوێتی شێوازێكی نوێ و داهێنەرانە بە بنیاتی دەقە شیعرییەكان 

بدات. لە لادانی ئاستی ڕستەییدا پاش و پێخشتن بە كەرەستەكانی نێو شیعر دەكرێت، ئەمەش بۆ 

گەیاندنی واتایەكی بەهێزە، تاوەكو شاعیر هەست و سۆزی خۆی دەربڕیت. جگە لەوەش دیاردەی 

كرتاندن بەكارهێنراوە، ئەمەش بۆ مەبەستی ئابوریكردن و كاركردنە سەر سەرنجی خوێنەر 

 دەگەڕێتەوە.

سەلیقەی  -4 و  توانا  ئەمەش  بەدیدەكرێت،  مەلەكشادا  جەلال  شیعرەكانی  لە  وشەدا  ئاستی  لە  لادان 
پیشاندەدات. لادانەكانی ئاستی وشە لە زمانی شیعریی شاعیردا خۆی لەمانە دەبینێتەوە زمانیی شاعیر  

سەردەم،  وشەی  بەكارهێنانی  پەراوێزخراو،  وشەی  هێنانی  گشتاندن،  نوێ،  وشەی  )داهێنانی 
هێنانی   نێوەدا   لەم  بەڵام  بێگانە و لادانی زار(،  بەكارهێنانی وشەی  بەربڵاو،  بەكارهێنانی ڕۆنانی 

 بەرزڕاگرتن و زیندووكردنەوەی وشە   ەراوێزخراو، زۆرترین بەكارهێنانی هەیە، ئەمەش بۆوشەی پ
 یە.كوردی لەبیركراوەكانی زمانی

